
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৭৮
সেক্সপিয়র।



দুই জনকে সম্বোধন করিয়া জিজ্ঞাসিল তোমরা কি মল্লযুদ্ধ দেখিতে আসিয়াছ? এ মল্লক্রীড়ায় কৌতুক হইবে না, এই নবীন ব্যক্তির প্রতি আমার অতিশয় দয়া হইতেছে আমি ইচ্ছা করি এই দুঃসাহসিক ব্যাপার হইতে এ যুবা নিরস্ত হয়। তোমরা ইহাকে বুঝাইয়া বল দেখি যদি নিবৃত্ত করিতে পার।

 রাজকন্যারা অতিশয় প্রীতিযুক্ত হইয়া তাঁহার সহিত কথোপকথন করিতে প্রবৃত্ত হইলেন। প্রথমতঃ সেলিয়া যুবাকে এই অসমসাহসিক ব্যাপার হইতে বিরত হইতে অনুরোধ করিলেন। পরে রোজালিন্দ সানুক্রোশ বচনে কহিতে লাগিলেন ওহে তরুণ তুমি আপন ইচ্ছায় কেন বিপদে পদক্ষেপ করিতেছ? কিন্তু সেই যুবা তাঁহাদের কথায় সংকল্পিত বিষয়ে নিবৃত্ত হইলেন না, তাঁহাদিগের সমক্ষে আপনার দুর্দ্ধর্ষ বিক্রম প্রকাশ করিতে মানস করিলেন। অগ্রে সুকোমল বচন প্রয়োগ পুরঃসর বিনয় করিয়া কহিলেন আমি তোমাদের এই অনুরোধ রক্ষা করিতে সক্ষম হইব না। তাহার বিনয়ৌদার্য্যে রাজনন্দিনী দ্বয়ের পরম সন্তোষ জন্মিল সুতরাং প্রার্থনা ভঙ্গে বিরক্ত না হইয়া বরং সাতিশয় প্রীতি যুক্ত হইলেন। সেই তরুণ হিতৈষিণী রাজনন্দিনীদিগের প্রতি শেষে এই কথা কহিলেন আপনাদিগের অনুরোধ রক্ষা করণে অক্ষম হওয়াতে যৎপরোনাস্তি দুঃখিত হইতেছি। পরন্তু আপনারা আমার হিতাকাঙ্ক্ষা করেন, এতন্নিমিত্ত কৃতজ্ঞতা স্বীকার পূর্ব্বক প্রার্থনা করি। স্বচক্ষে আমার এই পরীক্ষা নিরীক্ষণ করুন। আমি যদিস্যাৎ এই যুদ্ধে পরাস্ত হই তবে নিশ্চয় জানিবেন এবম্বিধ এক ব্যক্তি লজ্জিত হইল যে কস্মিন্ কালে দৃষ্ট হয় নাই। আর যদি এই রণে আমার মরণ হয় তাহাতেও জানিতে পারিবেন স্বেচ্ছাপূর্ব্বক নিধন যাতনা সহ্য করণে প্রস্তুত এক ব্যক্তি কাল গ্রাসে পড়িল। অপর আমি সমরশায়ী হইলে কাহারো কিছু অপকার হইবে না, আমার নিমিত্ত

		 এই পাতা শেষ সম্পাদিত হয়েছে ১৮:৩৬টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

